КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Пӧжарысь видзчысянлун могмӧдӧм вылӧ гражданаӧс 

вӧръясӧ ветлӧмын дзескӧдӧм йылысь
Коми Республика мутасын поводдя условиеяс серти вӧръясын  ІV да V класса пӧжар лоны верманлун урчитӧмкӧд йитӧдын, вӧръясын пӧжарысь видзчысянлун могмӧдӧм, вӧрса пӧжаръяс артмӧмсӧ водзвыв ӧлӧдӧм, вӧрса пӧжаръяскӧд йитчӧм лоны вермана неминучаяслысь артмӧмсӧ чинтӧм могысь Россия Федерацияса вӧр кодекслӧн 53.5 статья, Вӧръясын пӧжарысь видзчысянлун могмӧдӧм вылӧ вӧръясӧ гражданалӧн ветлӧмын да сэтчӧ транспорт средствоясӧн пырӧмын, вӧръясын торъя сикас удж нуӧдӧмын дзескӧдан пӧрадок серти, мый вынсьӧдӧма Россия Федерацияса вӧр-ва озырлун да экология министерстволӧн 2016 во кӧч тӧлысь 6 лунся 457 №-а тшӧктӧдӧн, Коми Республикаса Веськӧдлан котыр шуис:
1. Пыртны 2017 вося сора тӧлысь 14 лунсянь вӧръясын пӧжарысь видзчысянлун могмӧдӧм вылӧ вӧръясӧ гражданалӧн ветлӧмын да сэтчӧ транспорт средствоясӧн пырӧмын, вӧръясын торъя сикас удж нуӧдӧмын дзескӧдӧм лесничествояс мутасын (водзӧ - вӧръяс):
“Сыктывкар” кар кытшса муниципальнӧй юкӧнлӧн (водзӧ – ККМЮ), “Вуктыл” ККМЮ-лӧн, “Ухта” ККМЮ-лӧн, “Усинск” ККМЮ-лӧн, “Инта” ККМЮ-лӧн, “Изьва” муниципальнӧй районса муниципальнӧй юкӧнлӧн (водзӧ – МРМЮ), “Княжпогост” МРМЮ-лӧн, “Кӧрткерӧс” МРМЮ-лӧн, “Печора” МРМЮ-лӧн, “Сосногорск” МРМЮ-лӧн, “Мылдін” МРМЮ-лӧн, “Удора” МРМЮ-лӧн, “Емдін” МРМЮ-лӧн, “Чилимдін” МРМЮ-лӧн, “Кулӧмдін” МРМЮ-лӧн .
2. Дзескӧдны гражданалысь вӧръясӧ ветлӧмсӧ “Вӧръяс сотчӧмысь видзан Коми шӧрин” Коми Республикаса асшӧрлуна канму учреждениеӧс 8-800-100-94-00 (звӧнокыс дон босьттӧг), 8-8212-39-00-90 телефонъяс пыр, а сідзжӧ гижӧмӧн либӧ устнӧя 167023, Коми Республика, Сыктывкар, Катаев ул, 22 к. инпас серти юӧртӧмтӧг налысь ветлӧмсӧ дугӧдӧмӧн.
3. Дзескӧдны вӧръясӧ транспорт средствоясӧн пырӧмсӧ, ӧтув вӧдитчан туйясті веськыда ветлӧм, торъя могъяс вылӧ да вӧр грузъяс новлӧдлӧм вылӧ транспорт средствояс кындзи.
4. Урчитны, мый вӧръясӧ гражданалӧн ветлӧмын да сэтчӧ транспорт средствоясӧн пырӧмын да вӧрын торъя сикас уджъяс нуӧдӧмын дзескӧдан вына кадколастӧ гражданалысь шыӧдчӧмъяссӧ видлалӧ “Вӧръяс сотчӧмысь видзан Коми шӧрин” Коми Республикаса асшӧрлуна канму учреждениелӧн специализируйтӧм диспетчерскӧй служба 8-800-100-94-00 (звӧнокыс дон босьттӧг), 8-8212-39-00-90 телефонъяс пыр, а сідзжӧ гижӧмӧн либӧ устнӧя 167023, Коми Республика, Сыктывкар, Катаев ул, 22 к. инпас серти.
5. Вӧзйыны Коми Республикаын муниципальнӧй юкӧнъяслӧн меставывса асвеськӧдлан органъяслы Коми Республикаса канму учреждениеяскӧд, кутшӧмъяс серти Коми Республикаса промышленносьт, вӧр-ва озырлун, энергетика да транспорт министерство збыльмӧдӧ учредитысьлысь уджмогъяссӧ да уджсӧ, (водзӧ – лесничествояс) вӧр участокъяс кӧртымалысьяскӧд, Коми Республикаын пытшкӧс делӧяс министерствоса уджалысьяскӧд (сёрнитчӧмӧн) ӧтвылысь ладмӧдны гражданалысь вӧръясын ветлӧмсӧ да сэтчӧ транспорт средствоясӧн пырӧмсӧ контрольно-пропускнӧй  пунктъяслысь система лӧсьӧдӧмӧн.

6. Лесничествояслы сувтӧдны ӧтув вӧдитчан туйяс вылын аншлагъяс, кытчӧ индӧма вӧръясӧ ветлӧм да сэтчӧ транспорт средствоясӧн пырӧм вылӧ дзескӧдӧм йылысь юӧрсӧ да сылысь вына кадколастсӧ.
7. Вӧзйыны вӧр участокъяс кӧртымалысьяслы:

сувтӧдны вӧръясӧ нуӧдысь туйяс вылын шлагбаумъяс да тупкыны найӧс;

тырвыйӧ дасьтыны пӧжар кусӧдан вынъяс да средствояс;

быд лун патрулируйтны кӧртым улӧ сетӧм вӧр участокъяссӧ.

8. Вӧзйыны Коми Республикаын пытшкӧс делӧяс министерстволы Коми Республикаса промышленносьт, вӧр-ва озырлун, энергетика да транспорт министерствокӧд ӧтвылысь котыртны вӧр ылтасъясӧ нуӧдысь туйяс вылын ӧтувъя постъяс да патрулируйтны пытшкӧс делӧяс органъясса уджалысьяс да вӧр овмӧсын уджалысьяс лыдысь мобильнӧй группаясӧн вӧр фондса му мутасъяс сы могысь, медым граждана эз ветлыны вӧръясӧ, аддзыны вӧръясын пӧжарысь видзан правилӧяс торкалысьясӧс да урчитӧм пӧрадокын кыскыны найӧс кывкутӧмӧ.

9. Коми Республикаса Юралысьлӧн Администрациялы Коми Республикаса промышленносьт, вӧр-ва озырлун, энергетика да транспорт министерствокӧд ӧтвылысь йӧзӧс юӧртан средствояс пыр быд лун юӧртны олысьяслы вӧръясӧ ветлӧмын да сэтчӧ транспорт средствоясӧн пырӧмын дзескӧдӧм йылысь.
10. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ Коми Республика мутасын олысьясӧс да мутасъяс неминучаясысь видзан юкӧнын.
11.  Тайӧ шуӧмыс вынсялӧ сійӧс официальнӧя йӧзӧдан лунсянь да лоӧ вынаӧн 2017 вося сора тӧлысь 30 лунӧдз.
Коми Республикаса Веськӧдлан котырӧн

Юрнуӧдысьӧс Медводдза вежысь 

Сыктывкар 

2017 вося сора тӧлысь 14 лун 

